
ᐅᑎᕐᕕᐅᓂᖅ ᐊᐱᖅᑯᒻᒧᑦ ᑎᑎᕋᖅᓯᒪᔪᒧᑦ 
 
ᐊᐱᕆᔪᖅ:   ᔮᓐ ᒪᐃᓐ, ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᓐᓇᖓᓄᑦ−ᑎᑭᕋᕐᔪᐊᕐᒥᐅᓄᑦ 
 
ᐊᐱᕆᔭᐅᔪᖅ:  ᒪᓕᒐᓕᐅᖅᑎ ᔩᓂ ᐃᕼᐊᓪᓗᐊᖅ, ᒥᓂᔅᑕ 
ᒪᓕᒐᓕᕆᔨᒃᑯᓐᓄᑦ  
 
ᓇᐃᓴᐅᑖ:  67-5(2) 
 
ᐅᓪᓗᖓ:  ᐄᐳᓗ 30, 2020 
 
ᐱᔾᔪᑖ:  ᐃᖅᑲᖅᑐᐃᕕᒻᒥ ᑐᓵᔨᓄᑦ ᐃᖅᑲᓇᐃᔭᖅᑎᑖᕐᓂᖅ  
 
 
ᐊᐱᖅᑯᑎ 1: ᑮᓇᐅᔭᓕᕆᓂᕐᒧᑦ ᐊᕐᕌᒍ 2016-17, 2017-18, ᐊᒻᒪᓗ 2018-19, 
ᖃᐅᔨᓴᕈᑎᒥᓃᑦ ᐱᔾᔪᑎᓕᓐᓂᑦ ᐃᖅᑲᖅᑐᐃᕕᒻᒥ ᑐᓵᔨᓄᑦ ᒪᓕᒐᓕᕆᔨᒃᑯᑦ ᖃᐅᔨᓯᒪᕙᑦ? 
ᐊᐱᖅᑯᑎ 1a: ᐊᑐᐃᓐᓇᐅᑎᑦᓯᒋᑦ ᖃᐅᔨᓴᕈᑎᕕᓂᕐᓂᑦ ᐊᐱᖅᑯᑎᒧᑦ1, ᓴᖅᑎᑦᓯᓂᕐᒧᑦ.  
 
ᑭᐅᔾᔪᑎ:  

ᐃᖅᑲᖅᑐᐃᕕᒃᑯᓐᓂᑦ ᖃᐅᔨᓴᖃᑦᑕᖏᑦᑐᑦ ᐱᔾᔪᑎᓕᓐᓂᑦ ᐃᖅᑲᑐᐃᕕᒻᒥᑦ ᑐᓵᔨᓂᑦ. ᑭᓯᐊᓂ, 
ᐊᑐᐃᓐᑎᑦᓯᒍᓐᓇᖅᑐᒍᑦ ᐅᑯᓂᖓ ᑐᓴᖅᑕᐅᔾᔪᑎᓂᑦ ᐱᔾᔪᑎᒋᓪᓗᒋᑦ ᖃᓄᐃᓕᖓᓂᑦᑎᓐᓂᑦ: 
 

 2016-2017 2017-2018 2018-2019 

# ᐃᖅᑲᓇᐃᔮᑦᓴᐃᑦ 
ᐃᖃᓇᐃᔭᐃᓐᓇᓕᕋᔭᖅᑐᑦ   

2 2 2 

# ᐃᖅᑲᓇᐃᔮᑦᓴᐃᑦ 2 1 1 



 
 

ᐃᓄᖃᖅᑐᑦ 
ᐃᖃᓇᐃᔭᐃᓐᓇᓕᕋᔭᖅᑐᑦ   

# ᐊᖏᖃᑎᒌᒍᑎᒃᑯᑦ 
ᐃᖅᑲᓇᐃᔮᖅᑖᑎᑕᐃᑦ 
ᑐᙵᕕᒋᑦᓱᒍ 
ᐊᕕᒃᑐᖅᓯᒪᔪᑦ/ᐅᖃᐅᓯᖅᑕᕆᔭ
ᐅᔪᑦ ᐊᑐᐃᓐᓇᐅᓂᖏᓐᓂᑦ  

9 ᕿᑭᖅᑖᓗᑦ 
ᐅᖃᓯᖅᑕᕆᔭᐅᔪᑦ, 
ᐱᖓᓱᑦ 
ᕿᑎᕐᒥᐅᓂ, 
ᐱᖓᓱᑦ ᑭᕙᓪᓕᕐᒥ 
ᑲᑎᑦᓱᒋᑦ 15 
ᐃᖅᑲᓇᐃᔮᖅᑖᑎᑕ
ᐃᑦ 
ᐊᖏᖃᑎᒌᒍᑎᒃᑯᑦ 
ᑐᓵᔩᑦ 

8 ᕿᑭᖅᑖᓗᑦ 
ᐅᖃᐅᓯᖅᑕᕆᔭᐅᔪᑦ
, ᐱᖓᓱᑦ 
ᕿᑎᕐᒥᐅᑦ ᐊᒻᒪᓗ 
ᒪᕐᕉᒃ ᑭᕙᓪᓕᕐᒥ 
ᑲᑎᑦᓱᒋᑦ 13 
ᐃᖅᑲᓇᐃᔮᖅᑖᑎᑕ
ᐃᑦ 
ᐊᖏᖃᑎᒌᒍᑎᒃᑯᑦ 
ᑐᓵᔩᑦ 

9 ᕿᑭᖅᑖᓗᑦ 
ᐅᖃᐅᓯᖅᑕᕆᔭᐅᔪᑦ
, ᒪᕐᕉᒃ ᕿᑎᕐᒥᐅᑦ 
ᐊᒻᒪᓗ 
ᐱᖓᓲᔪᖅᑐᑦ 
ᑭᕙᓪᓕᕐᒥ ᑲᑎᑦᓱᒋᑦ 
17 
ᐃᖅᑲᓇᐃᔮᖅᑖᑎᑕ
ᐃᑦ 
ᐊᖏᖃᑎᒌᒍᑎᒃᑯᑦ 
ᑐᓵᔩᑦ 

ᐊᐱᖅᑯᑎ 2:  ᑮᓇᐅᔭᓕᕆᓂᕐᒧᑦ ᐊᕐᕌᒍᐃᑦ ᑕᐃᔭᐅᔪᑦ ᖁᓛᓂᑦ, ᓱᓇᐃᑦ ᐃᖅᑲᓇᐃᔭᖅᑎᑦᓯᓂᕐᒧᑦ 
ᐊᑐᖅᑕᐅᓯᒪᓂᖏᓐᓂᑦ ᐃᖅᑲᖅᑐᐃᕕᒻᒥ ᑐᓵᔨᓄᑦ ᐃᖅᑲᓇᐃᔮᑦᓴᐃᑦ ᐃᓗᐊᓂ ᐱᓕᕆᕝᕕᐅᑉ?  
 
ᐃᖅᑲᓇᐃᔭᕐᓂᕐᒧᑦ ᐃᖅᑲᖅᑐᐃᕕᒻᒥ ᑐᓵᔨ/ᑐᑭᓕᐅᕆᔨᓄ ᐃᖅᑲᓇᐃᔮᑦᓴᖅ ᐊᔾᔨᐸᓗᒋᖏᓐᓇᖅᑕᖓ 
ᐊᑐᓂᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᓂᑦ ᓇᓗᓇᐃᖅᑕᐅᓯᒪᔪᓂᑦ. ᐃᖅᑲᖅᑐᐃᕕᒃᑯᑦ ᒪᕐᕉᓐᓂᑦ 
ᐃᖅᑲᓇᐃᔭᐃᓐᓇᕋᔭᖅᑑᓐᓂᒃ ᐃᖅᑲᓇᐃᔮᑦᓴᓖᑦ ᐃᖅᑲᖅᑐᐃᕕᒻᒥ ᑐᓵᔨ/ᑐᑭᓕᐅᕆᔨᓂᑦ. 
ᐃᖅᑲᓇᐃᔭᐃᓐᓇᖅᑎ ᐃᖅᑲᖅᑐᐃᕕᒻᒥ ᑐᓵᔨ ᐊᑐᐃᓐᓇᐅᓂᖏᑉᐸᑦ ᖃᓂᒪᓂᖅ ᐱᔾᔪᑎᒋᑦᓱᒍ 
ᓄᖅᑲᖓᑉᐸᓘᓐᓃᑦ, ᐃᖅᑲᖅᑐᐃᕕᒻᒥ ᑐᓵᔨ ᐃᖅᑲᓇᐃᔮᖅᑖᑎᑕᐃᑦ ᐊᖏᖃᑎᒌᒍᑎᒃᑯᑦ 
ᐃᖅᑲᓇᐃᔭᖅᑎᑕᐅᒐᔭᖅᑐᖅ.  
 
ᐃᓚᒋᐊᕐᓗᒍ ᑖᓐᓇ, ᐃᖅᑲᖅᑐᐃᕕᒻᒥ ᑐᓵᔨᑖᒃᑲᓐᓂᕆᐊᖃᖅᐸᑕᑦ ᐃᖅᑲᖅᑐᐃᕕᒻᒥ 
ᓄᓇᓕᓐᓅᖃᑦᑕᕐᓂᕐᒧᑦ, ᐃᖃᓗᓐᓂᓪᓘᓐᓃᑦ, ᐃᖅᑲᓇᐃᔮᖅᑖᑎᑕᐃᑦ ᐊᖏᖃᑎᒌᒍᑎᒃᑯᑦ 
ᐃᖅᑲᖅᑐᐃᔭᖅᑎᑕᐅᖃᑦᑕᖅᑐᑦ. ᑮᓇᐅᔭᓕᕆᓂᕐᒧᑦ ᐊᕐᕌᒍ 2016-17, ᐃᖅᑲᖅᑐᐃᕕᒃᑯᑦ ᒪᕐᕉᓐᓂᑦ 
ᐅᓪᓗᓕᒫᖅ ᐃᖅᑲᓇᐃᔭᖅᑎᖃᖅᑐᑦ ᐃᓄᑦᓯᒪᔫᓐᓂᑦ ᐊᑕᖏᖅᑐᒧᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒧ. 
ᑮᓇᐅᔭᓕᕆᓂᕐᒧᑦ ᐊᕐᕌᒍ 2017-18, ᐊᑕᐅᓯᕐᒥᑦ ᐅᓪᓗᓕᒫᖅ ᐃᖅᑲᓇᐃᔮᖅ ᐃᓄᑦᓯᒪᔪᖅ 
ᐊᑕᖏᑦᑐᒧᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒧ ᐊᐃᑉᐸᖓ ᐃᖅᑲᓇᐃᔮᖅ ᐃᓄᑦᓯᒪᔪᖅ ᐃᖅᑲᖅᑐᐃᕕᒻᒥ 
ᑐᓵᔨ ᓄᖅᑲᖅᒪᑦ ᐊᐅᒡᒍᓯ 2019 ᐃᖅᑲᓇᐃᔭᓚᖓᓗᓂ ᐊᓯᐊᓂᑦ ᒐᕙᒪᒃᑯᓐᓂᑦ ᑐᑦᑕᕐᕕᐅᔪᒥᑦ. 
ᑮᓇᐅᔭᓕᕆᓂᕐᒧᑦ ᐊᕐᕌᒍ 2018-19, ᐃᖅᑲᖅᑐᐃᕕᒃᑯᑦ ᐊᑕᐅᓯᕐᒥᑦ ᐅᓪᓗᓕᒫᖅ ᐃᖅᑲᓇᐃᔮᖅ 
ᐃᓄᑦᓯᒪᔪᖅ ᐃᖅᑲᖅᑐᐃᕕᒻᒥ ᑐᓵᔨ ᓄᖅᑲᖅᒪᑦ ᕕᐅᓪᓗᐊᓕ 2019 ᐊᓯᐊᓂᑦ ᐃᖅᑲᓇᐃᔭᓚᖓᑦᓱᓂ 
ᒐᕙᒪᒃᑯᓐᓂᑦ ᓄᓇᕗᒻᒥ. ᑮᓇᐅᔭᓕᕆᓂᕐᒧᑦ ᐊᕐᕌᒍ 2018-19, ᐃᓚᒋᓗᒍ 
ᐃᖅᑲᓇᐃᔭᐃᓐᓇᕋᔭᖅᑐᖅ ᐃᖅᑲᓇᐃᔭᖅᑎ, ᐃᖅᑲᖅᑐᐃᕕᒃᑯᑦ ᐃᖅᑲᓇᐃᔭᖅᑎᑖᕆᐊᖃᖅᓯᒪᔪᑦ 
ᐃᖅᑲᓇᐃᔮᖅᑖᑎᑦᓯᓂᕐᒧᑦ ᐊᖏᖃᑎᒌᒍᑎᒃᑯᑦ ᐃᖅᑲᖅᑐᐃᕕᒻᒥ ᑐᓵᔨᓄᑦ ᐃᓘᓐᓇᖏᓐᓄᑦ 
ᐃᖅᑲᖅᑐᐃᓂᐅᔪᓂᑦ.  
 
ᐊᐱᖅᑯᑦ 3: ᑮᓇᐅᔭᓕᕆᓂᕐᒧᑦ ᐊᕐᕌᒍ ᑕᐃᔭᐅᔪᑦ ᖁᓛᓂᑦ, ᓱᓇᐅᓯᒪᕙᑦ ᖁᕝᕙᕆᐊᕐᓂᕐᒧᑦ 



 
 

ᐃᑲᔫᑎᒧᑦ ᐊᑐᖅᑕᐅᓯᒪᔪᑦ ᐃᖅᑲᖅᑐᐃᕕᒻᒥ ᑐᓵᔨᓄᑦ ᐃᓂᒋᔭᐅᔪᑦ ᐃᓗᐊᓂ ᐱᓕᕆᕝᕕᐅᑉ? 
 
ᐃᖅᑲᓇᐃᔮᑦᓴᐃᑦ ᐃᖅᑲᓇᐃᔭᐃᓐᓇᓕᕋᔭᖅᑐᑦ ᐃᖅᑲᖅᑐᐃᕕᒻᒥ ᑐᓵᔨ/ᑐᑭᓕᐅᕆᔨ 
ᐊᑭᓕᖅᑐᖅᑕᐅᔪᑦ ᐃᖅᑲᓇᐃᔭᖅᑏᑦ, ᖃᐅᔨᓴᖅᑕᐅᓂᕐᒧᑦ ᐊᑭᓕᖅᑐᖅᑕᐅᓂᕐᒧᑦ 15. ᑭᓇᑐᐃᓐᓇᖅ 
ᐃᖅᑲᓇᐃᔭᖅᑎᑕᖅ ᐃᖅᑲᓇᐃᔮᖅᑖᑎᑕᐃᑦ ᐊᖏᖃᑎᒌᒍᑎᒃᑯᑦ ᐃᖅᑲᖅᑐᐃᕕᒻᒥ ᑐᓵᔨ 
ᐊᑭᓕᖅᑕᐅᖃᑦᑕᖅᑐᑦ ᑐᙵᕕᒋᔭᐅᑦᓱᑎᒃ ᐱᔪᓐᓇᓂᖏᑦ ᓇᓗᓇᐃᒃᑯᑕᖏᓪᓘᓐᓃᑦ 
ᖃᓄᐃᓕᖓᓂᖏᓐᓂᑦ. ᓇᓗᓇᐃᒃᑯᑕᓕᒃ ᐃᖅᑲᖅᑐᐃᕕᒻᒥ ᑐᓵᔨ ᐊᑭᓕᖅᑕᐅᖃᑦᑕᖅᑐᑦ $600.00 
ᖃᐅᑕᒫᖅ ᐃᖅᑲᖅᑐᐃᔪᓂᑦ ᓇᓗᓇᐃᒃᑯᑕᖃᖏᑦᑐᖅ ᐃᖅᑲᖅᑐᐃᕕᒻᒥ ᑐᓵᔨ ᐊᑭᓕᖅᑕᐅᖃᑦᑕᖅᑐᑦ 
$450.00 ᖃᐅᑕᒫᖅ ᐃᖅᑲᖅᑐᐃᔪᓂᑦ. 
 
ᐊᐱᖅᑯᑦ 4: ᖃᑦᓯᓄᑦ ᐊᕐᕌᒍᓐᓄᑦ ᐱᓕᕆᓯᒪᓂᑰᒋᐊᖃᖅᑲ, ᖃᓄᐃᑦᑐᓂᓪᓗ ᓇᓗᓇᐃᖅᑕᐅᓯᒪᔪᓂᑦ 
ᓇᓗᓇᐃᒃᑯᑕᖃᕐᓂᕐᒥᑦ, ᐱᔭᕆᐊᖃᖅᑐᑦ ᐃᖅᑲᓇᐃᔭᕐᓂᕐᒧᑦ ᐃᖅᑲᖅᑐᐃᕕᒻᒥ ᑐᓵᔨᐅᓗᓂ 
ᐱᓕᕆᕝᕕᒻᒥ? 
 
ᐃᖅᑲᓇᐃᔭᐃᓐᓇᓕᕋᔭᖅᑐᖅ ᐃᖅᑲᖅᑐᐃᕕᒻᒥ ᑐᓵᔨ/ᑐᑭᓕᐅᕆᔨᓄ ᐃᖅᑲᓇᐃᔮᑦ 
ᐃᖅᑲᓇᐃᔮᖅᑖᕋᓱᐊᖅᑐᖅ ᓯᓚᑦᑐᖅᓴᕐᕕᒻᒥ ᑐᓴᔩ/ᑐᑭᓕᐅᕆᔨᒥ ᐃᓕᓐᓂᐊᖅᓯᒪᓗᓂ, 
ᖁᕝᕙᓯᓐᓂᓕᒻᒥ 12-ᒥ ᐃᓕᓐᓂᐊᖅᓯᒪᓗᓂ ᐊᕐᕌᒍᓐᓄᓪᓗ ᐱᖓᓱᓄᑦ ᐱᓕᕆᓯᒪᓂᑰᓗᓂ 
ᐅᖃᖅᐸᓪᓕᐊᑦᑕᐅᑎᒋᓗᓂ ᐊᒻᒪ ᐅᖃᖅᑕᐅᕋᑖᖅᑐᓂᑦ ᑐᓵᔨᐅᓂᕐᒥᑦ ᐅᕝᕙᓘᓐᓃᑦ ᐊᑕᐅᓯᕐᒥ 
ᐊᕐᕌᒍᒻᒥ ᐱᓕᕆᓯᒪᓂᑰᓗᓂ ᐃᖅᑲᖅᑐᐃᕕᒻᒥ ᒪᓕᒐᓕᕆᓂᕐᒧᓪᓘᓐᓃᑦ ᐊᖅᑭᑦᓯᒪᓂᕐᒥᑦ 
ᑐᓵᔨᐅᓗᓂ/ᑐᑭᓕᐅᕆᔨᐅᓗᓂ. ᓇᓗᓇᐃᒃᑯᑕᓕᒃ ᐃᖅᑲᖅᑐᐃᕕᒻᒥ ᑐᓵᔨ ᐱᔭᕇᖅᓯᒪᒐᔭᖅᑐᖅ 
ᑐᓵᔨ/ᑐᑭᓕᐅᕆᓂᕐᒧᑦ ᐱᖓᓱᓂ ᐊᕐᕌᒍᓂ ᐃᓕᓐᓂᐊᕐᓂᕐᒧᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ 
(ᐊᔾᔨᖓᓂᓪᓘᓐᓃᑦ ᐃᓕᓐᓂᐊᕐᓂᕐᒧᑦ ᐊᑐᐃᓐᓇᐅᑎᑕᐅᔪᒥ ᓄᓇᑦᓯᐊᖅᒥ ᓯᕗᕐᖓᒍᑦ). 
ᓇᓗᓇᐃᒃᑯᑕᖃᖏᑦᑐᖅ ᑐᓵᔨ ᐊᑐᖅᑕᐅᔪᓐᓇᕐᒥᔪᖅ, ᐃᓄᒃᑐᑦ ᐅᖃᕈᓐᓇᕐᓂᕐᒧᑦ ᐊᔪᙱᑕᖃᖅᐸᑦ 
ᑭᓯᐊᓂ ᒪᓕᒐᖅᑎᒍᑦ ᐱᓕᕆᐊᓯᒪᖏᒃᑲᓗᐊᖅᐸᑦ, ᐃᑲᔪᖅᑕᐅᓗᓂ ᓇᓗᓇᐃᒃᑯᑕᓕᒻᒧᑦ ᑐᓵᔨᒧ 
ᑲᔪᖏᖅᓴᐃᔨᐅᓗᓂ, ᐊᖏᖅᑕᐅᓯᒪᓗᓂ ᐃᖅᑲᖅᑐᐃᔩᑦ ᐊᖓᔪᖅᑳᖓᓐᓄᑦ.  
ᓇᓗᓇᐃᒃᑯᑕᖃᖏᑦᑐᖅ ᑐᓵᔨ ᑐᓵᔨᐅᖃᑦᑕᖅᓯᒪᓕᖅᐸᑦ ᐃᖅᑲᖅᑐᐃᔪᓂᑦ ᐊᑯᓂᑲᓪᓚ, 
ᐃᖅᑲᖅᑐᐃᔩᑦ ᐊᖓᔪᖅᑳᖓᑕ ᓇᓗᓇᐃᒃᑯᑕᖅᑖᖅᑎᒍᓐᓇᖅᑕᖓ ᑐᓵᔨᐅᓂᕐᒧᑦ ᐃᖅᑲᖅᑐᐃᕕᒻᒥᑦ 
ᐃᖅᑲᖅᑐᐃᔪᓄᑦ. 
 
 

ᐊᐱᖅᑯᑦ 5: ᓱᓇᐅᕙᑦ ᐊᑐᖅᑕᐅᓯᒪᓂᐅᔪᑦ ᐃᖅᑲᖅᑐᐃᕕᒻᒥ ᑐᓵᔨᓂᑦ 
ᐃᖅᑲᓇᐃᔭᖅᑎᖃᑦᓯᐊᖏᓐᓂᕐᒧᑦ ᐃᖅᑲᖅᑐᐃᓂᐅᔪᓂᑦ ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓂᑦ? 
 
ᑐᓵᔨᐅᓂᖅ ᐱᒻᒪᕆᐅᔪᖅ ᓇᓗᓇᐃᖅᓯᓂᕐᒧᑦ ᑕᒪᒃᑮᓐᓂᒃ ᐱᖁᔭᕐᔪᐊᖅ ᒪᓕᒐᖅᑎᒍᓪᓗ 
ᒪᓕᒋᐊᖃᕐᓂᕐᒧᑦ, ᑭᓯᐊᓂ ᓇᓗᓇᐃᖅᓯᓂᕐᒥᓪᓗ ᐱᔪᓐᓇᕐᓂᕐᒧᑦ ᒪᓕᒐᓕᕆᓂᕐᒧᑦ ᓄᓇᕗᒻᒥᐅᑦ. 
ᑐᓵᔨ ᐃᖅᑲᖅᑐᐃᔪᓄᑦ ᐋᖅᑭᑦᑕᐅᓯᒪᖏᑉᐸᑦ, ᑕᒪᓐᓇ ᑭᖑᕙᕆᐊᖅᑎᑦᓯᔪᓐᓇᖅᑐᖅ 
ᐱᕙᓪᓕᐊᓂᐅᔪᓂᑦ ᐱᔾᔪᑎᒋᓗᒍ ᑐᓵᔨᖃᕆᐊᖃᕐᓂᖏᓐᓄᑦ ᑕᒪᒃᑮᓐᓄᑦ ᐃᖅᑲᖅᑐᐃᔪᓄᑦ 
ᑭᒃᑯᑐᐃᓐᓇᕐᓄᓪᓗ. 
 
ᐊᐱᖅᑯᑎ 5a: ᓇᓪᓕᐊᓂᑦ ᓄᓇᓕᓐᓂᑦ ᐊᕕᑦᑐᖅᓯᒪᔪᓂᓪᓘᓐᓃᑦ ᐃᖅᑲᖅᑐᐃᕕᒻᒥ ᑐᓵᔨᖃᕐᓂᕐᒧᑦ 



 
 

ᐊᑦᓱᕈᓐᓇᕐᓂᖅᐸᐅᕙ? 
 
ᐱᔾᔪᑎᒋᑦᓱᒍ ᖃᑦᓰᓐᓇᐅᓂᖏᓐᓄᑦ ᐃᖅᑲᓇᐃᔮᖅᑖᑎᑦᓯᓂᕐᒧᑦ ᐊᖏᖃᑎᒌᒍᑎᒃᑯᑦ ᐃᖅᑲᖅᑐᐃᕕᒻᒥ 
ᑐᓵᔨᓄᑦ ᕿᑎᕐᒥᐅᓂ ᑭᕙᓪᓕᕐᒥᓗ ᐊᑦᓱᕈᓐᓇᕐᓂᖅᐸᐅᓯᒪᔪᖅ ᑖᒃᑯᓇᖓ ᐊᕕᑦᑐᖅᓯᒪᔪᓂᑦ. 
ᐱᓗᐊᖅᑐᒥ, ᐃᖅᑲᖅᑐᐃᕕᒃᑯᑦ ᐱᓇᓱᐊᖃᑎᖃᕐᒪᑕ ᐊᓯᖏᓐᓂᑦ ᑲᑐᔾᔨᖃᑎᒌᓂᑦ ᑕᑎᒋᔭᖃᕐᓂᕐᒧᑦ 
ᑐᓵᔨᓂᑦ.  ᐊᑦᓱᕈᓐᓇᕋᓱᐊᖅᑎᓪᓗᒍ ᖁᑦᓯᓂᖏᓐᓄᑦ ᐱᓇᓱᐊᕐᓂᕐᒧᑦ ᑐᓵᔨᓂᑦ ᓄᓇᕘᓕᒫᒥᑦ, 
ᐃᖅᑲᖅᑐᐃᔨᒃᑯᑦ ᐊᑐᐃᓐᓇᐅᑎᑦᓯᖏᓐᓇᖅᑐᑦ ᐱᔨᑦᓯᕋᖅᑕᖏᓐᓄᑦ ᐃᖅᑲᖅᑐᐃᕕᒻᒥᓗ ᑐᑭᓕᐅᓂᕐᒧᑦ 
ᐱᔨᑦᓯᕋᕐᓂᕐᒥᑦ.  
 
ᐊᐱᖅᑯᑎ 6: ᖃᓄᐃᓕᐅᖃᑦᑕᖅᓯᒪᕙᑦ ᐱᓕᕆᕝᕕᒃ, ᑭᖑᓕᕇᒃᑕᖅᑐᑦ, ᐅᖃᐅᓯᖃᕐᓂᕐᒧᑦ 
ᐃᖅᑲᖅᑐᐃᕕᒻᒥ ᑐᓵᔨᖃᑦᓯᐊᖏᓐᓂᕐᒧᑦ ᐱᓇᓱᐊᖅᑐᓂᑦ? 
 
ᐊᕐᕌᒍᑕᒫᑦ, ᐃᖅᑲᖅᑐᐃᕕᒃᑯᑦ ᐱᓇᓱᐊᖅᓯᒪᔪᑦ ᐃᓕᓐᓂᐊᖅᑎᓂᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ 
ᑐᓵᔨ/ᑐᑭᓕᐅᕆᔨ ᐱᔭᕇᖅᓯᓂᕐᒧᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓂᑦ. 
ᐱᔭᕇᖅᓯᓂᕐᒧᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓂᑦ, 
ᐃᑉᐱᓐᓂᐊᓕᖃᑦᑕᖅᑐᑦ ᐃᖅᑲᓇᐃᔭᕐᓂᕐᒧᑦ ᐃᖅᑲᖅᑐᐃᔨᒃᑯᓐᓂᑦ ᑐᑭᓯᐊᒪᓂᕐᒥᓪᓗ ᒪᓕᒐᖅᑎᒍᑦ 
ᐊᑐᖅᑕᐅᖃᑦᑕᖅᑐᓂᑦ.  
 
ᓂᕆᐅᒋᔭᖃᕐᓂᖅ ᐊᑐᐃᓐᓇᐅᑎᑦᓯᓂᕐᒧᑦ ᐃᓕᓐᓂᐊᖅᑎᓄᑦ ᑖᑦᓱᒪᖓ ᖃᐅᔨᒪᓂᕐᒥᑦ, 
ᑎᓕᐅᕆᐊᖅᑕᐅᖃᑦᑕᖅᑐᑦ ᐃᖅᑲᓇᐃᔮᕆᓛᕈᒪᔭᖃᕐᓂᕐᒧᑦ ᒪᓕᒐᓕᕆᔨᒃᑯᓐᓂᑦ ᐃᖅᑲᖅᑐᐃᔨᒃᑯᓐᓄᑦ.  
 
ᐃᖅᑲᖅᑐᐃᔨᒃᑯᑦ ᐃᖅᑲᓇᐃᔭᖅᑎᑖᕋᓱᐊᖃᑦᑕᖅᑐᑦ ᑐᓵᔨᓂᑦ ᐱᔭᕇᖅᓯᒪᔪᓂᑦ 
ᑐᓵᔨᓄᑦ/ᑐᑭᓕᐅᕆᔨᓄᑦ ᐃᓕᓐᓂᐊᖅᓯᒪᔪᓂᑦ. ᐱᓇᓱᐊᖃᑦᑕᖅᓯᒪᔪᑦ ᐃᓐᓄᑎᑦᓯᓂᕐᒧᑦ 
ᐃᖅᑲᓇᐃᔮᓂᑦ ᓴᖅᑭᔮᖅᑎᑦᓯᓂᕐᒧᑦ ᑭᓪᓕᖃᖅᑐᓂᑦ ᐃᖅᑲᓇᐃᔮᑦᓴᓂᑦ. ᑖᒃᑯᐊ ᐃᖅᑲᓇᐃᔮᑦ 
ᓴᖅᑭᔮᖅᑎᑕᐅᓯᒪᔪᑦ ᐱᖓᓱᐊᖅᑎ ᐊᕐᕌᒍᓐᓄᑦ ᐱᖓᓱᓄᑦ ᑲᔪᓯᓂᖃᑦᓯᐊᕋᑎᒃ. ᐃᖅᑲᖅᑐᐃᔨᒃᑯᑦ 
ᐃᓐᓄᑎᑦᓯᒍᓐᓇᑎᓐᓇᒋᑦ ᐃᖅᑲᓇᐃᔭᐃᓐᓇᓕᕋᔭᖅᑐᓂᑦ ᐃᖅᑲᖅᑐᐃᕕᒻᒥ ᑐᓵᔨ/ᑐᑭᓕᐅᕆᔨᓄᑦ 
ᐃᖅᑲᓇᐃᔮᓂᑦ, ᑐᙵᕕᖃᖅᓯᒪᔪᑦ ᐃᖅᑲᓇᐃᔮᖅᑖᑎᑦᓯᓂᕐᒧᑦ ᐊᖏᖃᑎᒌᒍᑎᒃᑯᑦ ᐊᑐᐃᓐᓇᐅᔪᓂᑦ.  
 
ᑐᓵᔨ/ᑐᑭᓕᐅᕆᔨ ᐃᖅᑲᓇᐃᔮᖅ ᑭᖑᓪᓕᕐᒥᑦ ᓴᖅᑭᔮᖅᑎᑕᐅᓯᒪᔪᖅ ᐄᐳᓗ 2020 ᒪᑐᕕᑦᓴᖃᖅᓱᓂ 
ᒪᐃ 8, 2020. ᖃᓄᐃᓕᖓᓂᖏᑦ ᐃᖅᑲᓇᐃᔮᖅᑖᕋᓱᐊᕐᓂᐅᔪᑦ ᒫᓐᓇ ᖃᐅᔨᒪᔭᐅᖏᑦᑐᑦ.  

